
AKIF  BEŠLIJA – vijećnik SBB                                                    
Inicijativa:"Pokrećem inicijativu prema organu uprave i nadležnoj općinskoj službi da izađe na 
teren u MZ Mrakovo naselje Pavlovići kod igrališta da utvrdi činjenićno stanje na privatnom 
posjedu, gdje je formirana divlja deponija smeća od N.N lica".
Obrazloženje:Na pomenutoj  lokaciji  je  formirana divlja deponija,  a ista je blizu naseljenog 
mjesta i izvora pitke vode koju koristi stanovništvo i stoka, te je moguće da dođe do određenih 
zaraznih oboljenja stanovništva i stoke.
Mišljenje o inicijativi:Podržavamo inicijativu, ali je čudno da vlasnik privatnog posjeda ne brine 
o svom posjedu te je dozvolio takvo nešto. Još čudnije je ponašanje lokalnog stanovništva 
koje pored organizovanog odvoza smeća sa područja MZ Mrakovo formira divlju deponiju 
pored izvora pitke vode, a da istovremeno koristi vodu sa tog izvora? 

ADEM  EFENDIĆ – vijećnik SBB                                                    
Inicijativa:”Pokrećem inicijativu,  koja  je  bila  upućena Kolegiju  Općinskog vijeća,  od strane 
građana Podlugova, tačnije naselje Ina-Makljen, za izgradnju i upotrebu autobuskog stajališta 
na  potezu  prelaza  od  benzinske  pumpe  Merol  do  skretanja  za  Brezu,  te  bih  zamolio 
presjedavajućeg vijeća da dozvoli predstavniku građana koji je poslat sa zbora građana da tu 
inicijativu  iznese.  U  prilogu  dostavljamo  zahtjev  građana  MZ  Podlugovi  da  se  pokrene 
otvaranje autobuskog stajališta".
Odgovor: Odgovor na postavljenu inicijativu dao Općinski Načelnik na istoj sjednici.

FAHIR  HASANOVIĆ – vijećnik SDA
Inicijativa:"Ponovo potenciram zahtjev, a to je odvoz smeća, da se to uredi na MZ Dragoradi. 
Sve MZ imaju organizovan odvoz smeća, a MZ Dragoradi to nema, te se nadam da će to u 
skorije vrijeme biti realizovano"?
Odgovor: Podržavamo inicijativu organizovanog odvoza smeća sa područja MZ Dragoradi. 
Sredstva za nabavku kontejnera za predmetno područje nisu planirana Operativnim planom 
općinskog načelnika niti budžetom za 2014 godinu. 
Inicijativa proslijeđena JKP "Rad" Sarajevo. 
Inicijativa:"Inicijativa upućena nadležnoj općinskoj službi, da se navedu sve relacije puteva 
koje su građene uz učešće građana".
Odgovor:Informacija je sadržana u Izvještaju o radu Općinskog Načelnika i Službi za period 
01.01.2013 -31.12.2013 godine i Izvještaju za svaku predhodnu godinu.

MUHAMED  HANDŽIĆ - vijećnik BPS Sefer Halilović
Pitanje:"Zašto Načelnik Općine Ilijaš dozvoljava bespravnu gradnju čvrstih objekata u centru 
Ilijaša  i  uz  to  narušava  Regulacioni  plan  grada,  uništavajući  zelene  površine  ionako 
osiromašenih ilijaških parkova"?
Obrazloženje:Građani Ilijaša su svjedoci bahatog ponašanja pojedinih privrednika u Ilijašu, 
koji su u sprezi sa predstavnicima općinskih službi i dijelom zakonodavne vlasti privilegovani 
do te mjere da bukvalno rade šta hoće. Naime, kao što vidite u prilogu koji vam dostavljam, 
neki od njih su izgradili čvrste-betonske objekte na površini koja je predviđena za parkovske 
sadržaje (cvijeće, drveće, i dr.) i time još jednom pokazali građanima Ilijaša svu svoju moć. 
Svima u ovom Ilijašu je jasno da iza ovakvih pojava stoji neko iz izvršne i zakonodavne vlasti, 
a najpozvaniji su Načelnik općine Ilijaš i predstavnici većine u općinskom vijeću. S tim u vezi, 
zahtijevam da nam se na ovo pitanje za slijedeću sjednicu pripremi adekvatan i nedvosmislen 
odgovor,  te  da  se  u  tom  odgovoru  nađu  i  mjere  koje  su  poduzete  prema  počinicioma 

narušavanja  regulacionog  plana  grada  Ilijaša  i  mjere  prema  službenicina  koji  su  dali 
saglasnosnost na isto.
Odgovor: odgovor sadržan u odgovoru na zaključak OV Ilijaš broj:  01/1-02-711-1-3/14. od 
27.03.2014.

MARIONETA ILIĆ-JURETA – vijećnica SDP
Inicijativa:"Da  se  ispita  ko  je  bio  zadužen  za  krpljenje  asfalta  u  MZ  Ljubina  prema 
Solakovićima i Ulištovićima, jer je isti prodavao asfalt na kamionu iako posao nije završen ni 
upola, želim da stanemo na kraj kriminalu i korupciji, i da svako odgovara za svoje postupke.
Odgovor:Sanacija rupa u asfaltu u MZ Ljubina je urađena prije šest mjeseci, prema predmjeru 
i predračunu radova, što se može provjeriti na licu mjesta.  Zapisnik o izvedenim radovima 
potpisan je od strane predsjednika Savjeta MZ. Radove je izvodila firma "Halilović" d.o.o. 
Ilijaš, a kontrolu ugradnje radova, prema predmjeru i predračunu radova,   vršio je ovlašteni 
predstavnik Službe za prostorno uređenje i stambeno komunalne poslove. Za sumnje koje 
proističu iz ovog pitanja nadležan je sud. 
Inicijativa:"Nadopunjujem se na inicijativu gospodina Handžića, gdje smo jutros dobili pismo 
stanara Banovca. Ja sam glasala za ovaj prijedlog, da se proširi ovaj objekat i zaposli još 
neka osoba, ali je moj glas zloupotrijebljen, napravilo se betonsko ruglo.Pitanje za vijećnike, 
ko je dozvolio Šehić Enveru da napravi onakvo ruglo u naselju Banovac? Prije svega, zar nije 
trebalo tražiti suglasnost stanara zgrade na koju je dozidan objekat? Znači li to da svi stanari 
uz  blagoslov  općinskih  moćnika  mogu  dozidati  šta  hoće  na  nečijoj  zgradi  ili  kući?Uz  to 
gospodin Šehić Enver je uništio zelenu površinu, koju nije kupio, i  "sasuo" na nju gomilu 
betona da bi proširio kafanu. Gospodo vijećnici sramotno je to što radimo i kako izigravamo 
povjerenje koje su nam dali građani. Da li ste uopšte razmišljali kad ste dali suglasnost za 
ovako nešto? Postoji li objekat u Urbanističkom planu Ilijaša? Je li ovo možda priprema za još 
nekog  ko  ima  poslovni  prostor  da  u  skorije  vrijeme  napravi  nešto  slično?  Odakle  vam 
ovlaštenje da presiječete cestu-prilaz zgradi, da suzite ionako uzak prolaz na tom mjestu na 
Banovcu? Vi ste učinili  uslugu jednom čovjeku, a ugrozili  ste na stotine stanara Banovca. 
Najveći broj djece ide tim putem u školu, je li  vam vrijednija kafana od sigurnosti  i  života 
djece? Koliko  kod vas  košta  jedan život,  ali  naravno da nije  od  nekog zvučnog imena i 
prezimena? Uostalom, zar nije Zakonom zabranjena prodaja alkohola i cigareta u krugu od 
50m oko škole? Mi u tom krugu imamo dvije škole, džamiju i četiri kafića i to je malo, treba još 
proširiti.  Sramota!!!  U večernjim satima na tom dijelu  Banovca su parkirani  sve  jedan do 
drugog automobili, tako da ako se nedaj bože nešto desi ne mogu proći ni pješaci, a kamoli 
hitna ili  vatrogasna kola. Zahtijevamo da se hitno reaguje na ovaj problem u protivnom će 
stanari  okolnih zgrada (126.ilijaške brigade br.96,98,100 i  102.)  jer  su najugroženiji,  svoja 
prava  tražiti  na  protestima,  a  i  na  višim  nivoima  vlasti,  a  to  svakako  nikome  nije  u 
interesu.Željela bi da se vijećnici izjasne u vidu zaključka.
Odgovor: odgovor sadržan u odgovoru na zaključak OV Ilijaš broj:  01/1-02-711-1-3/14. od 
27.03.2014.

U prilogu dostavljamo: 
-odgovor iz Ministarstva privrede Kantona, koji se odnosi na pitanje vijećnika Akif Bešlije

